
				এই পাতাটির মুদ্রণ সংশোধন করা প্রয়োজন। 
স্বগীয় অশ্বিনীকুমার দত্ত। NONO
মানিতে হইত। অশ্বিনীকুমার প্রতিদিন রাত্রিকালে লণ্ঠন হাতে করিয়া ছাত্রদের বাড়ী বাড়ী গিয়া তাহদের কুশল জিজ্ঞাসা করিয়া আসিতেন। তিনি ছাত্ৰাদিগকে বলিতেন, তোমাদের সহিত আমার সম্বন্ধ ১০টা৪টা পৰ্যন্ত নহে, পরন্তু সর্বসময়েই। অশ্বিনীকুমারের গৃহ সর্বদা লোকে পরিপূর্ণ থাকিত।
১৮৮৯ খৃষ্টাব্দের ১৪ই জুন ব্ৰজমোহন বিদ্যালয় দ্বিতীয় শ্রেণীর কলেজে উন্নীত হয়। ১৮৯৮ খ্ৰীষ্টাব্দে অশ্বিনীকুমার তাহার এই কলেজে বি-এ ক্লাস খুলিয়া কলেজটিকে প্রথম শ্রেণীতে পরিণত করেন। তাহার বিশিষ্টতার জন্য বরিশালে সেই সময়ে যে “রাজচন্দ্ৰ কলেজ” ছিল তাহা উঠিয়া যায়। অবশ্য অশ্বিনীকুমার রাজচন্দ্ৰ কলেজটিকে ব্ৰজমোহন কলেজের সহিত একত্রীভূত করিবার জন্য প্রাণপণ চেষ্টা করিয়াছিলেন, কিন্তু রাজচন্দ্র কলেজের কর্তৃপক্ষ তাহার এই সাধুপ্ৰস্তাবে সম্মত না। হওয়ায় কলেজটির ঐ রূপ শোচনীয় পরিণতি হয়। ব্ৰজমোহন কলেজে Band of unity, Band of hope, band of mercy, the Little Brothers of the poor, Debating Club,Sporting Club afts অনেকগুলি প্ৰতিষ্ঠান ছিল, এইগুলির ভিতর দিয়া ব্ৰজমোহন কলেজের ছাত্রদের মনে দেশসেবা, আৰ্ত্তের সেবা প্ৰভৃতি নানা সদগুণ বিকশিত হইয়া উঠিত। কোথাও কাহারও গৃহে আগুণ লাগিলে ব্ৰজমোহন কলেজের ছাত্রেরা গিয়া সে অগ্নি নিৰ্বাণ করিত, কোথাও কোনও স্থানে দুৰ্ভিক্ষ উপস্থিত হইলে উক্ত কলেজের ছাত্রেরা দ্বারে দ্বারে মুষ্টিভিক্ষা করিয়া সেই সমস্ত বুভুক্ষিতের অন্নাভাব দূর করিত। আজ কেবল আমরা কলিকাতা ও অন্যান্য স্থানে সেবা-সমিতি, হিতসাধন-মণ্ডলী প্রভৃতি নানা দেশহিতকর প্রতিষ্ঠানের নাম শুনিতে পাই, কিন্তু এইগুলির প্রতিষ্ঠা প্রতিষ্ঠাতৃবর্গের মনে কল্পিত হইবার পূর্বে অশ্বিনীকুমার ব্ৰজমোহন কলেজে উহার প্রতিষ্ঠা করিয়াছিলেন। যে

